
2015 жылғы 29 қазандағы Қазақстан Республикасының Кәсіпкерлік Кодексі


	a. 
1.
	Часть третья пункта 2 статьи 24
	24-бап. Кәсіпкерлік субъектілерінің санаттары
2. Кәсіпкерлік субъектілерін осы баптың 1-тармағында көрсетілген санаттарға жатқызу мынадай мақсаттар үшін пайдаланылады:
мемлекеттік статистика;
мемлекеттік қолдау көрсету;
Қазақстан Республикасы заңнамасының өзге де нормаларын қолдану.
Мемлекеттік статистика мақсаттары үшін жұмыскерлердің жылдық орташа санының өлшемшарты ғана пайдаланылады.
Мемлекеттік қолдау көрсету және Қазақстан Республикасы заңнамасының өзге де нормаларын қолдану мақсаттары үшін екі өлшемшарт: жұмыскерлердің жылдық орташа саны және жылдық орташа кіріс пайдаланылады.
Кәсіпкерлік субъектілері жұмыскерлерінің жылдық орташа саны осы субъект филиалдарының, өкілдіктерінің және басқа да оқшауланған бөлімшелерінің жұмыскерлерін, сондай-ақ дара кәсіпкердің өзін қоса алғанда, барлық жұмыскерлер ескеріле отырып айқындалады.
Соңғы үш жылдағы жиынтық жылдық кірістердің немесе Қазақстан Республикасының салық заңнамасына сәйкес патент немесе оңайлатылған декларация негізінде арнаулы салық режимін қолданатын кәсіпкерлік субъектілері кірістерінің үшке бөлінген сомасы жылдық орташа кіріс деп есептеледі.
Жеке кәсіпкерлік субъектілерін мемлекеттік қолдау бағдарламаларында өзге де өлшемшарттар көзделуі мүмкін

	24-баптың 2-тармағының үшінші бөлігі мынадай мазмұндағы екінші абзацпен толықтырылсын:
«Мемлекеттік қолдау көрсету және Қазақстан Республикасы заңнамасының өзге де нормаларын қолдану мақсаттары үшін персоналды беру қызметтерін көрсету шартына сәйкес жіберуші тарап жұмыскерлерінің еңбегін пайдаланатын кәсіпкерлік субъектілері жұмыскерлерінің орташа жылдық саны жіберуші тараптың жұмыскерлері ескеріле отырып айқындалады.»;

	Салық салуды реттеу мақсатында персоналды ұсыну бойынша қызметтер көрсетуді жүзеге асыру ерекшеліктерін ескере отырып, Кәсіпкерлік кодекстің 24-бабы 2-тармағының үшінші бөлігіне толықтыру ұсынылады.


	
Қазақстан Республикасының 2015 жылғы 23 қарашадағы
Қазақстан Республикасының Еңбек Кодексі


	2. 
	1-баптың 1-тармағының 27) тармақшасы 
	    1-бап. Осы Кодексте пайдаланылатын негізгі ұғымдар
   1. Осы Кодексте мынадай негізгі ұғымдар пайдаланылады:
 :…
27)  еңбек қызметіне байланысты жазатайым оқиға – өзінің еңбек (қызметтік) міндеттерін немесе жұмыс берушінің тапсырмаларын орындауы кезінде жұмыскердің өндірістік жарақаттануы, денсаулығының кенеттен нашарлауы немесе улануы салдарынан оның еңбекке қабілеттілігінен уақытша немесе тұрақты айырылуына не қайтыс болуына әкеп соқтырған зиянды және (немесе) қауіпті өндірістік фактордың жұмыскерге әсер етуі;   
…
	1-баптың 1-тармағының 27) тармақшасы мынадай редакцияда жазылсын: :
«27) еңбек қызметіне байланысты жазатайым оқиға – өзінің еңбек (қызметтік) міндеттерін немесе жұмыс берушінің не қабылдаушы тараптың тапсырмаларын орындауы кезінде жұмыскердің өндірістік жарақаттануы, денсаулығының кенеттен нашарлауы немесе улануы салдарынан оның еңбекке қабілеттілігінен уақытша немесе тұрақты айырылуына не қайтыс болуына алып келген зиянды және (немесе) қауіпті өндірістік фактордың жұмыскерге әсер етуі;»;

	ҚР еңбек заңнамасында жұмыскерлердің еңбек міндеттерін орындау кезінде жұмыс орнында орын алған жазатайым оқиғаларды тергеп-тексеру тәртібі көзделген. Тергеп-тексеруге жұмыскерлердің еңбек қызметіне байланысты денсаулдығының зақымдалу және жұмыс берушімен тікелей жасалған еңбек шарты болған кезде қайтыс болу жағдайлары жатады, қазіргі уақытта мұны жұмыспен қамту агенттіктерінің жұмыскеріне қатысты жазатайым оқиға ретінде дәлелдеу және негіздеу мүмкін емес, өйткені ол іс жүзінде жұмысын жұмыс беруші болып табылмайтын қабылдаушы тарапта орындайды. 
Жіберуші тарап жұмыскерлерінің құқықтарын қорғау мақсатында еңбек қызметіне байланысты жазатайым оқиғаға жазатайым оқиға немесе қабылдаушы тарапта жұмысын орындау кезінде жіберуші тарап жұмыскерімен болуы мүмкін денсаулық жағдайының нашарлауы жатады деген ережені енгізу ұсынылады


	3. 
	1-баптың 1-тармағының 28) тармақшасы
	 1-бап. Осы Кодексте пайдаланылатын негізгі ұғымдар
   1. Осы Кодексте мынадай негізгі ұғымдар пайдаланылады:
…
 28) еңбек міндеттері – жұмыскер мен жұмыс берушінің Қазақстан Республикасының нормативтік-құқықтық актілерінде, жұмыс берушінің актісінде, еңбек, ұжымдық шарттарда келісілген міндеттемелері; 
…
	   1-баптың 1-тармағының 28) тармақшасы мынадай редакцияда жазылсын: 
«28) еңбек міндеттері – жұмыскердің және жұмыс берушінің Қазақстан Республикасының нормативтік-құқықтық актілерінде, жұмыс берушінің актісінде, қабылдаушы тараптың актісінде, еңбек, ұжымдық шарттарда келісілген міндеттемелері.»;
	ҚР Еңбек кодексінің 21-бабының 1-тармағына сәйкес Қазақстан Республикасының заңдарында белгіленген жағдайларды қоспағанда, еңбек қатынастары жұмыскер мен жұмыс берушінің арасында осы Кодекске сәйкес жасалатын еңбек шартының негізінде туындайды. Еңбек міндеттері тараптар арасында еңбек шартында, лауазымдық нұсқаулыққа және жұмыс берушінің өзге де нормативтік құқықтық актілерінде бекітіледі, оларға жататындар: бұйрықтар, өкімдер, нұсқаулықтар, қағидалар, ережелер, ауысымдық кестелер, вахталар кестесі.
Алайда, қабылдаушы тараптың еңбек міндеттерін орындайтын, бірақ еңбек қатынастарында т\ұрмайтын жұмыспен қамтудың жекеше агенттіктері жұмыскерлерін тарту ерекшелігін ескере отырып, қабылдаушы тараптың актілерін сақтау, мысалы, еңбекті қорғау қағидаларын сақтау бойынша өзара қарым-қатынастардың құқықтық вакуумы туындайды.


	4. 
	1-баптың 1-тармағының 83), 84), 85) ж»не 86)  тармақшалары
	1-бап. Осы Кодексте пайдаланылатын негізгі ұғымдар
   1. Осы Кодексте мынадай негізгі ұғымдар пайдаланылады:

83), 84), 85), 86) жоқ
	мынадай мазмұндағы 48-1), 48-2), 52-1) және 69-1)  тармақшалармен толықтырылсын:
«48-1) жіберуші тарап – персоналды беру жөніндегі қызметтер көрсету жөніндегі қызметті жүзеге асыратын, құрылтай құжаттарына сәйкес Қазақстан Республикасының заңнамасында белгіленген тәртіппен тіркелген заңды тұлға, оның ішінде шетелдік заңды тұлғаның филиалы;
48-2) жіберуші тараптың жұмыскерлері – персоналды беру жөніндегі қызметтер көрсетуге арналған шартқа сәйкес жұмыс істеу үшін тартылатын жұмыскерлер;»;
«52-1) қабылдаушы тарап – персоналды беру жөніндегі қызметтер көрсетуге арналған шартқа сәйкес жіберуші тараптың жұмыскерлерін жұмыс істеу үшін тартатын заңды немесе жеке тұлға, дара кәсіпкер, оның ішінде шаруа (фермер) қожалығы;»;
«69-1) персоналды беру – персоналды беру жөніндегі қызметтер көрсетуге арналған шарт бойынша жіберуші тараптың жұмыскерді қабылдаушы тараптың мүддесінде, басқаруымен және бақылауымен еңбек функцияларын орындау үшін жіберуі;»;
	 Қазіргі әлемде ақпараттық технологияларды қарқынды дамыту және бизнесті жаһандандыру еңбек қатынастарының жаңа, икемді нысандарына қажеттілік туындайды. Қарыздық еңбек нысандарының бірі еңбек қатынастарының стандартты емес нысаны ретінде аустаффинг болып табылады, ол практикада өз қолданысын тапты және нормативтік құқықтық актілерде заңнамалық реттеуді талап етеді. Жұмыс беруші ретінде жіберуші тарапты тарта отырып, еңбек қатынастарының жаңа нысанын енгізумен Еңбек кодексінің негізгі ұғымдарында құқық қолдану практикасында әртүрлі түсіндіруді болдырмау үшін жұмыскерлердің құқықтық мәртебесін жіберуші тарап жұмыскерлерінен ажыратуға мүмкіндік беретін терминологияны (ұғымдарды) көздеу ұсынылады. Сонымен қатар, ҚР Еңбек кодексінің, ҚР «Әкімшілік құқық бұзушылық туралы» Кодексінің және ҚР «Халықты жұмыспен қамту туралы» Заңының мәтіні бойынша «жіберуші тараптың жұмыскері», «қабылдаушы тарап», «жіберуші тарап» терминологиясы қолданылады. Кодексте «жұмыскер» және «жіберуші тараптың жұмыскері» ұғымдарының ара-жігін ажырату, сондай-ақ мәртебесін және «қабылдаушы тарапқа» кім жатады деген дефиницияны бекіту қажет, өйткені жіберуші тараптың жұмыскерлердің тарту кезінде шарттық міндеттемелерді бұзғаны үшін қабылдаушы тарапқа қатысты әкімшілік жауаптылық көзделеді. 


	5. 
	8-баптың 2-тармағы
	     8-бап. Осы Кодекстің қолданылу аясы
...
2. Осы Кодекстің күші, егер заңдарда және Қазақстан Республикасы ратификациялаған халықаралық шарттарда өзгеше көзделмесе, Қазақстан Республикасының аумағында орналасқан жұмыскерлерге және жұмыс берушілерге, оның ішінде есептік тіркеуден өткен шетелдік заңды тұлғалардың филиалдарына және (немесе) өкілдіктеріне қолданылады.


	8-баптың 2-тармағы мынадай редакцияда жазылсын:
«2. Осы Кодекстің күші, егер заңдарда және Қазақстан Республикасы ратификациялаған халықаралық шарттарда өзгеше көзделмесе, Қазақстан Республикасының аумағында орналасқан жұмыскерлерге және жұмыс берушілерге, оның ішінде есептік тіркеуден өткен шетелдік заңды тұлғалардың филиалдарына және (немесе) өкілдіктеріне, сондай-ақ қабылдаушы тарапқа қолданылады.»;

	Қабылдаушы Тарап (заңды тұлғалар, дара кәсіпкерлер, жеке тұлғалар, шаруа (фермер) қожалықтары) еңбек шартының тарапы болып табылмайтынын ескере отырып, Еңбек кодексі ережелері күшінің қолданылуының субъектілік құрамын нақтылау ұсынылады.




	6. 
	22-баптың 1-тармағының 19) тармақшасы
	22-бап. Жұмыскердің негізгі құқықтары мен міндеттері
   1. Жұмыскердің
 :
…
19) өзінің денсаулығына немесе өміріне қауіп төндіретін ахуал туындаған кезде, бұл туралы тікелей басшының немесе жұмыс берушінің өкілін хабардар ете отырып, жұмысты орындаудан бас тартуға;
…
	   22-баптың 1-тармағының 19) тармақшасы мынадай редакцияда жазылсын:
«19) өзінің денсаулығына немесе өміріне қауіп төндіретін ахуал туындаған кезде, бұл туралы тікелей басшының немесе жұмыс берушінің өкілін (жіберуші тарап персоналды берген жағдайда қабылдаушы тараптың өкілін) хабардар ете отырып, жұмысты орындаудан бас тартуға;»;
	Қабылдаушы тараптың жұмысын жүзеге асыру кезінде оның денсаулығына немесе өміріне қауіп төндіретін жағдай туындаған кезде жұмысты орындаудан бас тарту арқылы жіберуші тарап жұмыскерлерінің өз құқықтары мен заңды мүдделерін қорғау мүмкіндігін көздеу.

	7. 
	Жаңа 22-1-бап
	22-1-бап жоқ
	мынадай мазмұндағы 22-1-баппен толықтырылсын :
 «22-1-бап. Жіберуші тарап жұмыскерінің негізгі құқықтары мен міндеттері
1. Жіберуші тарап жұмыскерінің:
1) еңбек қауіпсіздігі және еңбекті қорғау талаптарына сәйкес жабдықталған жұмыс орнына;
2) өзінің денсаулығына немесе өміріне қауіп төндіретін жағдай туындаған кезде бұл туралы қабылдаушы тараптың өкіліне және жұмыс берушінің өкіліне хабарлай отырып, жұмысты орындаудан бас тартуға құқығы бар.
2. Жіберуші тараптың жұмыскері:
1) еңбек тәртібін сақтауға;
2) еңбек қауіпсіздігі және еңбекті қорғау, өрт қауіпсіздігі, өнеркәсіптік қауіпсіздік және жұмыс орнындағы өндірістік санитария жөніндегі талаптарды сақтауға;
3) қабылдаушы тарап пен жұмыскерлердің мүлкіне ұқыпты қарауға;
4) адамдардың өмірі мен денсаулығына, қабылдаушы тарап пен жұмыскерлер мүлкінің сақталуына қауіп төндіретін, туындаған жағдай туралы, сондай-ақ бос тұрып қалудың туындағаны туралы жұмыс берушіге және қабылдаушы тараптың өкіліне хабарлауға;
5) еңбек міндеттерін орындауға байланысты өзіне мәлім болған мемлекеттік құпияларды, қызметтік, коммерциялық немесе заңмен қорғалатын өзге де құпияны құрайтын мәліметтерді жария етпеуге;
6) келтірілген залалды осы Кодексте және Қазақстан Республикасының өзге де заңдарында белгіленген шектерде қабылдаушы тарапқа өтеуге міндетті .»;

	Заң жобасында  сәйкес жұмыскер еңбек қатынастарында тұратын жұмыс беруші персоналды беру шарты шеңберінде өз жұмыскерлерін қабылдаушы тарапқа беретін еңбек қызметін жұмыскерлердің жүзеге асыратын жаңа нысаны енгізіледі.
Жалдауға берілген жұмыскерлер еңбек функциясын қабылдаушы тараптың мүддесінде, басқаруында және бақылауында орындайды. 
Осылайша, жұмыс берушінің   жалға  берілген жұмыскерлерге  қатысты құқықтары мен міндеттерінің бір бөлігі  қабылдаушы тарапқа ауысады.
Осыған байланысты,  жұмыскерлердің еңбек құқықтарын қорғау мақсатында жіберуші және қабылдаушы тараптардың еңбек қауіпсіздігі мен еңбекті қорғау мәселелері жөніндегі құқықтары мен міндеттерін ғана емес, сонымен бірге жіберуші тарап жұмыскерлерінің қабылдаушы тарапқа қатысты ҚР Еңбек кодексінің шеңберінде құқықтары мен міндеттерінің де ара-жігін ажырату қажет.

	8. 
	Жаңа 23-1-бап
	23-1-бап  жоқ
	мынадай мазмұндағы 23-1-баппен толықтырылсын:
«23-1-бап. Қабылдаушы тараптың негізгі құқықтары мен міндеттері
1. Қабылдаушы тараптың:
1) жіберуші тараптың жұмыскерлерінен еңбек шартының талаптарын, еңбек тәртібі қағидаларын және қабылдаушы тараптың басқа да актілерін орындауды талап етуге;
2) жіберуші тараптың жұмыскерлерін көтермелеуге, осы Кодексте көзделген жағдайларда және тәртіппен материалдық жауаптылыққа тартуға;
3) еңбек міндеттерін атқару кезінде жіберуші тараптың жұмыскері келтірген залалды өтетуге;
4) еңбек саласындағы өзінің құқықтары мен заңды мүдделерін қорғау мақсатында сотқа жүгінуге құқығы бар.
2. Қабылдаушы тарап:
1) жіберуші тараптың жұмыскерін еңбек тәртібі қағидаларымен, қабылдаушы тараптың жұмысқа (еңбек функциясына) тікелей қатысы бар өзге де актілерімен таныстыруға;
2) жіберуші тараптың жұмыскерлеріне Қазақстан Республикасының еңбек заңнамасына сәйкес еңбек жағдайларын қамтамасыз етуге;
3) өз қаражаты есебінен жіберуші тараптың жұмыскерлерін еңбек міндеттерін орындау үшін қажетті жабдықпен, құралдармен, техникалық құжаттамамен және өзге де құралдармен қамтамасыз етуге;
4) егер жұмысты жалғастыру жіберуші тарап жұмыскерінің және өзге де адамдардың өміріне, денсаулығына қатер төндіретін болса, жұмысты тоқтата тұруға;
5) жіберуші тараптың жұмыскерін зиянды және (немесе) қауіпті еңбек жағдайлары мен кәсіптік аурудың болу мүмкіндігі туралы ескертуге;
6) жұмыс орындары мен технологиялық процестерде қатерлерді болғызбау жөнінде шаралар қабылдауға, өндірістік және ғылыми-техникалық прогресті ескере отырып, профилактикалық жұмыстарды жүргізуге;
7) жұмыс уақытының, оның ішінде жіберуші тараптың әрбір жұмыскері орындайтын үстеме жұмыстардың, зиянды және (немесе) қауіпті еңбек жағдайларындағы жұмыстарды, ауыр жұмыстарды есепке алуды жүргізуге міндетті.»;

	Қабылдаушы тараптың негізгі құқықтары мен міндеттерін бекіту мақсатында.

	9. 
	103-баптың  жаңа 1-1-тармағы 
	   103-бап. Жалақының мөлшері

1-1. жоқ 
	103-бап мынадай мазмұндағы 1-1-тармақпен толықтырылсын: 
«1-1. Жіберуші тарап жұмыскерлерінің негізгі жалақысының мөлшері персоналды беру жөніндегі қызметтер көрсетуге арналған шартқа сәйкес ұқсас лауазымы, тиісті біліктілігі, мамандығы немесе кәсібі, орындайтын жұмысының күрделілігі, саны мен сапасы, сондай-ақ өндірістік-тұрмыстық жағдайлар бойынша қабылдаушы тарап жұмыскерлерінің негізгі жалақысының мөлшерінен төмен болмауға тиіс.
Жіберуші тараптың жұмыскерлеріне жалақы олардың қабылдаушы тараптың жұмыс уақытын есепке алу жөніндегі құжаттарда есепке алынған нақты жұмыс істеген уақыт үшін төленеді.»;
	ҚР ЕК негізгі жалақыны  жалақының тұрақты бөлігі ретінде салыстырмалы түрде айқындайды. 
   Қазақстан Республикасы Еңбек кодексінің  1-бабы 1-тармағының 59) тармақшасына сәйкес негізгі жалақы - бұл негізгі жалақы – тарифтік мөлшерлемелер, лауазымдық айлықақылар, кесімді бағалар бойынша төлемді қамтитын, жалақының салыстырмалы түрдегі тұрақты бөлігі және Қазақстан Республикасының еңбек заңнамасында, салалық келісімде, ұжымдық және (немесе) еңбек шарттарында көзделген тұрақты сипаттағы төлемдер. Бұл норма жіберуші тараптың жұмыскерлерін еңбекақы төлеудегі бұзушылықтардан қорғауға мүмкіндік береді.
Бұл ретте, ҚР Еңбек кодексінің 107-бабының 4-тармағына сәйкес еңбекке ақы төлеу жүйесі біржолғы ынталандырушы төлемдерді есепке алмағанда, жұмыскерлер жалақысының кемінде 75 пайызы болатын негізгі жалақы үлесін қамтамасыз етуге тиіс.
Жіберуші тараптың жұмыскерлерінің еңбегіне тең ақы төлеуді қорғауды қамтамасыз ету мақсатында жіберуші тараптың жұмыскерлерінің негізгі жалақысын сақтау жөнінде кепілдікті заңды түрде бекіту ұсынылады, ол қабылдаушы тарап жұмыскерлерінің ұқсас лауазым, тиісті біліктілігі, мамандығы немесе кәсібі, орындалатын жұмыстың күрделілігі, саны мен сапасы, сондай-ақ еңбек жағдайлары бойынша негізгі жалақысының мөлшерінен төмен болмауға тиіс.


	10. 
	123-баптың  жаңа 9-тармағы 
	123-бап. Жұмыс берушіге нұқсан келтіргені үшін жұмыскердің материалдық жауаптылығы

9-тармақ жоқ
	   123-бап мынадай мазмұндағы 9-тармақпен толықтырылсын:
«9. Қабылдаушы тарапқа келтірілген залал үшін жіберуші тарап жұмыскерінің материалдық жауаптылығы осы бапта, Қазақстан Республикасының нормативтік құқықтық актілерінде, персоналды беру жөніндегі қызметтер көрсетуге арналған шартта және жіберуші тарап жұмыскерімен еңбек шартында көзделген жағдайларда туындайды.»;

	Персонал мен жіберуші тараптың ұсынатын қабылдаушы тарап арасындағы қарым-қатынастарда қабылдаушы тараптың пайдаланылатын мүлкіне қатысты тараптардың материалдық жауапкершілігіне қатысты қолданыстағы еңбек заңнамасымен реттелмеген мәселе бар, ол қабылдаушы тараптың еңбек функциясын жүзеге асыру үшін жіберуші тараптыңнің жұмыскеріне өте жиі беріледі не қабылдаушы тарап ұсынатын өндіріс тізбегінде және олардың объектілерінде пайдаланылады. 
Практикада мұндай жағдайларда әрдайым құқықтық вакуум болады, онда тараптар келтірілген залалды жедел толықтыра алмайды, өйткені мүлік қабылдаушы тарапқа тиесілі, ал оны жұмыста жіберуші тараптың жұмыскері қолданады. 
ҚР Азаматтық заңнамасы келтірілген зиян үшін барлық жауапкершілікті жұмыскерлердің, үшінші тұлғаларға Жұмыс берушіге (Жіберуші тарап болып табылатын) жүктейді. Алайда, жіберуші тарап көрсететін қызметтерінің құнына материалдық жауапкершілік тәуекелі әдетте кірмейді және персоналды беру шарттарына бекітілмейді. 
Персоналды беру жөніндегі қызмет көрсетуге арналған шарт жасасу кезінде жіберуші тарап және қабылдаушы тарап арасындағы туындайтын осы мәселені заңнамалық реттеу қажет деп есептейміз.


	11. 
	Жаңа 137-1-бап
	137-1-бап жоқ 
	мынадай мазмұндағы 137-1-баппен толықтырылсын:
«137-1-бап. Персоналды беру жөніндегі қызметтер көрсету бойынша  
қызметті жүзеге асыру тәртібі
1. Жіберуші тараптың еңбек шартын жасасуға және жіберуші тарап жұмыскерлерінің қабылдаушы тараптың мүддесінде, басқаруымен және бақылауымен өздерінің еңбек шарттарында айқындалған еңбек функцияларын орындауы үшін оларды қабылдаушы тарапқа жіберуге құқығы бар.
2. Жіберуші тараптың жұмыскерлерін қабылдаушы тарапқа жіберуге жіберуші тараппен еңбек шартына не еңбек шартына қосымша келісімге қол қойылғаннан кейін қабылдаушы тараптағы жұмыстың орындалатын жерлері көрсетіле отырып, жол беріледі. 
Жіберуші тараптың жұмыскерді қабылдаушы тарапқа ауыр жұмыстарды, еңбек жағдайлары зиянды және (немесе) қауіпті жұмыстарды орындау үшін өндірістік объектілерді қабылдаушы тараптың еңбек жағдайлары бойынша аттестаттау нәтижелері болған, сондай-ақ жұмыскер осындай нәтижелерімен оның жұмыс орны бойынша таныстырылған жағдайда жіберуі мүмкін. 
Жіберуші тарап жұмыскерлердің еңбек (қызметтік) міндеттерін атқаруы кезінде оларды жіберуші тараптың жазатайым оқиғалардан міндетті сақтандыру бойынша сақтандырылмаған жұмыскерлерін жіберуге, ал қабылдаушы тараптар жұмыс орнына жіберуге құқылы емес. Бұл ретте кәсіптік қатер сыныбы жұмыскер орындайтын еңбек (қызметтік) міндеттеріне сәйкес келуге тиіс.
3. Жіберуші тараптың жұмыскерлерін жұмысты орындау үшін қабылдаушы тарапқа жіберуге мынадай жағдайларда:
1) жеке тұлғалардың үй шаруашылығында;
2) белгілі бір жұмысты орындаған уақытта;
3) уақытша жоқ жұмыскерді алмастырған уақытта;
4) маусымдық жұмысты орындаған уақытта жол беріледі.
4. Қабылдаушы тарап жіберуші тараптың жұмыскерлерін тарту мерзімінің аяқталғаны туралы жіберуші тарапқа жіберетін хабарламада көрсетілген күн жіберуші тарап жұмыскерінің қабылдаушы тараптағы жұмысының аяқталған күні болып табылады.
5. Жіберуші тарап жұмыскерлерін жұмысты орындау үшін қабылдаушы тарапқа жіберуге мынадай:
1) ереуілге қатысушы жұмыскерлер заңнамада белгіленген тәртіпке сәйкес ауыстырылған;
2) жұмыскердің денсаулық жағдайының нашарлауын қоспағанда, еңбек заңнамасында белгіленген жағдайларда және тәртіппен жұмысты орындаудан бас тартқан жұмыскерлер ауыстырылған; 
3) жұмыскерлердің жұмыстан шығарылу қаупі төнген кезде жұмыс орындарын сақтау мақсатында бос тұрып қалған, банкроттық рәсімі жүзеге асырылған, толық емес жұмыс уақыты режимі енгізілген жағдайларда жол берілмейді.
   6. Жіберуші тарап жұмыскерлерінің жұмысты орындауының шарттары мен тәртібі персоналды беру жөніндегі қызметтер көрсетуге арналған шартта айқындалады, оған Қазақстан Республикасының азаматтық заңнамасына сәйкес жіберуші тарап мен қабылдаушы тарап арасында қол қойылады. 
   Қазақстан Республикасының еңбек заңнамасымен салыстырғанда, персоналды беру жөніндегі қызметтер көрсетуге арналған шарттың жіберуші тарап жұмыскерлерінің жағдайын нашарлататын ережелері жарамсыз деп танылады және қолданылуға жатпайды.
7. Қабылдаушы тарап Қазақстан Республикасының еңбек заңнамасында көзделген еңбек және демалыс режимін реттеу кезінде жіберуші тарап жұмыскерлерінің құқықтарын сақтауға міндетті.
8. Жұмыскер еңбек тәртібін бұзған жағдайда, қабылдаушы тарап Қазақстан Республикасының еңбек заңнамасына сәйкес оны тәртіптік жауаптылыққа тарту туралы шешім қабылдау үшін осы факті анықталған күннен бастап бес жұмыс күні ішінде жіберуші тарапты хабардар етеді.
9. Жіберуші тарап жұмыскерлерінің еңбек қатынастары осы Кодекске, Қазақстан Республикасының заңдарына және еңбек шартына сәйкес жүзеге асырылады.»;

	        Ұсынылып отырған бап  жұмыспен қамтудың жекеше агенттіктерінің   жұмыскерлерін қабылдаушы тарапқа  жіберу кезінде  оларды еңбек қатынастары ресімдеудің ерекшеліктерін  регламенттейді
Жұмыспен қамтудың жекеше агенттіктерінің жұмыскерлеріне қатысты жұмыс беруші ретінде жіберуші тарап әрекет етеді, ол қабылдаушы тараптағы жұмысты орындау орнын көрсете отырып, еңбек шартын немесе еңбек шартына қосымша келісімді тиісінше ресімдеу бойынша міндетті болады.
Кодексінің 2-тармағы 23-бабының 20) тармақшасына сәйкес жіберуші тарап жұмыскерлерді, қабылдаушы тараптың белгілі бір өндірістік объектілерін аттестаттау нәтижелері бойынша қауіпті, зиянды және (немесе) еңбек жағдайларындағы ауыр жұмыстар туралы алдын-ала хабардар етеді. Жұмыскердің келісімімен және еңбек келісімшартына қосымша келісімге қол қойғанда, жеке жұмыспен қамту агенттігінің жұмыскері жазатайым жағдайда сақтандыруға жататын қиын, зиянды және / немесе қауіпті еңбек жағдайлары бар жұмыс орнына қабылдаушы тарапқа жіберіледі. Осылайша, жеке жұмыспен қамту агенттігінің жұмыскерін қауіпті еңбек жағдайлары бойынша жұмысқа жіберу Қазақстан Республикасының еңбек заңнамасының талаптарына сәйкес зиянды, қауіпті немесе ауыр еңбек жағдайлары бойынша жұмыс істеу шарттарын және жұмыскердің келісімін алғаннан кейін ғана мүмкін болады. Жұмыскерлерді жеке жұмысқа орналастыру агенттіктеріне ауыр жұмыс, зиянды және (немесе) қауіпті еңбек жағдайлары бар жұмысқа жіберу кезінде жұмыс беруші еңбек шартында аптасына 36 сағаттан аспайтын жұмыс уақытын қысқартуға, жыл сайынғы ақылы еңбек демалысын және қосымша ақы мөлшерін сыйақы көздеуге міндетті.
   Бұдан басқа, алдағы жұмысты орындау кезінде зиянды факторды есепке ала отырып, тараптар жұмыскерлерді жеке жұмыспен қамту агенттігі мен қабылдаушы тарап арасында қол қойылған персоналға қызмет көрсету бойынша келісімшарт бойынша өздерінің еңбек (қызметтік) міндеттерін орындау кезінде жазатайым оқиғалардан міндетті сақтандыруды жүргізу тәртібін қарастыруға міндетті. Жеке жұмыспен қамту агенттігінің еңбек қаупінің сыныбы жоғары емес, алайда осы агенттіктердің жұмыскерлері көбінесе жарақаттану/қауіп деңгейі жоғары кәсіпорындарда жұмыс істеу / жұмысын қамтамасыз етуге және жұмыс берушінің қызмет түріне сәйкес анықталған кәсіби тәуекелдік классына жиі қатысады, Осылайша, тараптар жұмыскерлерді келісімшарт жасасқан кезде осы жұмыскерлерді сақтандыру бойынша міндеттемелерді қамтамасыз етуге міндетті. Сонымен қатар, персоналды беру туралы шартқа қатысушы қабылдаушы елдің еңбек актілерінің тізімін ұсынуы тиіс, олар қабылдаушы тараптың еңбек міндеттерін орындау кезеңінде жеке жұмыспен қамту агенттігінің жұмыскерлері үшін міндетті болып табылады.
  Бұл бап жұмыспен қамтудың жекеше агенттіктерінің жұмыскерлерді қабылдаушы тарапқа жұмысты орындау үшін жіберуге қандай жағдайларда жол беріледі, ал қандай жағдайларда агенттіктің жұмыскерлерді тартуға тыйым салынатынын көздейді.
   Жұмыспен қамтудың жекеше агенттіктері жұмыскерлерінің жұмыс істеу шарттары мен тәртібі Қазақстан Республикасының азаматтық заңнамасымен реттелетініне қарамастан, персоналды беру туралы келісімшарттың ережелеріне сәйкес, персоналды беру туралы шарттың ережелеріне сәйкес жұмыспен қамтудың жекеше агенттіктерінің жұмыскерлерінің жағдайын нашарлататын ережелер болмауы керек.
   Қабылдаушы тарап жеке жұмыспен қамту агенттіктерінің жұмыскерлеріне қатысты жұмыс беруші болып табылмайтынына қарамастан, қабылдаушы тарап жұмысшылардың еңбек құқықтарын сақтауға және Қазақстан Республикасының Еңбек кодексінде және еңбек шартында көзделген жұмыс және демалыс кестесінде бұзушылықтарға жол бермеуге міндетті.
   Қабылдаушы Тараптың жұмыскерлері мен жіберуші тарап жұмыскерлерінің арасындағы жанжалдарға жол бермеу мақсатында ұқсас жұмысты орындау кезінде еңбекақы төлеу саласында кемсітушілік фактілеріне жол беру негізінде жіберуші тарап жұмыскерлерінің негізгі жалақысын сақтау жөніндегі кепілдікті заңды түрде бекіту ұсынылады, ол қабылдаушы тарап жұмыскерлерінің ұқсас лауазым, тиісті біліктілігі, мамандығы немесе кәсібі, орындалатын жұмыстың күрделілігі, саны мен сапасы, сондай-ақ еңбек жағдайлары бойынша негізгі жалақысының мөлшерінен төмен болмауға тиіс
   Сондай-ақ, жеке жұмысқа орналастыру жөніндегі органның жұмыскерінің еңбек тәртібін бұзған жағдайда, қабылдаушы тарапта жұмыс жүргізген кезде, мақалада анықталған бұзушылық туралы қабылдаушы тарапты хабардар етудің мерзімі бекітілген. 
Жұмыспен қамтудың жекеше агенттіктерін (құқықтары мен міндеттері ҚР Жұмыспен қамту туралы заңымен бекітілген) тартпай жұмыскерлерді жеке заңды тұлғалармен жалдауды болдырмау үшін жұмыспен қамтудың жекеше агенттіктерінің қатысуынсыз персоналды беру жөніндегі қызметтер көрсетуге арналған шарт жасасуға тыйым салуды заңнамалық бекіту ұсынылады.
  ҚР Салық кодексінде бекітілген ҚР заңнамасында бұрыннан бар «персоналды беру жөніндегі қызмет көрсетуге арналған шарт» шартымен шарттың атауын біріздендіру ұсынылады (191-баптың 7-тармағы).
   ҚР Салық Кодексінің 220-бабының 7-тармағына сәйкес ҚР-дағы компаниялар әртүрлі шетелдік компаниялардан (үлестес компанияларды қоса алғанда) тиісті шарт негізінде шетелдік мамандарды тарта алады. Сонымен қатар, шетелдік жұмыс күшін тартуға рұқсат беру қағидалары мұндай шетелдік персоналға жұмысқа рұқсат алу үшін тиісті режимдерді көздейді.
  Сондықтан ҚР Салық кодексінің 220-бабының 7-тармағына сәйкес келтіру мақсатында нақтылаушы редакция ұсынылады.
   Заңнамалық деңгейде жіберуші тарап жұмыскерлерінің еңбек қатынастары осы баптың ережелерімен ғана емес, сондай-ақ Қазақстан Республикасының Еңбек кодексінің басқа да ережелерімен, сондай-ақ еңбек шартының талаптары бойынша реттеледі, 
жіберуші тарап жұмыскерлерінің еңбегін реттеудегі кемсітушіліктің алдын алу мақсатында жіберуші тарап жұмыскерлерінің еңбегін реттеу кезінде кемсітушілікке жол бермеу мақсатында.


	12. 
	Жаңа 181-1-бап
	181-1-бап жоқ
	мынадай мазмұндағы 181-1-баппен толықтырылсын:
«181-1-бап. Қабылдаушы тарап жұмыскерінің еңбек қауіпсіздігі және  
еңбекті қорғау саласындағы құқықтары мен міндеттері 
1. Қабылдаушы тарап жұмыскерінің:
1) еңбек қауіпсіздігі және еңбекті қорғау жөніндегі талаптарға сәйкес жабдықталған жұмыс орнына;
2) еңбек қауіпсіздігі және еңбекті қорғау жөніндегі талаптарға сәйкес санитариялық-тұрмыстық үй-жайлармен қамтамасыз етілуге;
3) қабылдаушы тараптан ұйымның жұмыс орны мен аумағының сипаттамасы, еңбек жағдайларының жай-күйі, еңбек қауіпсіздігі және еңбекті қорғау туралы, денсаулықты зақымдаудың орын алған қатері туралы, сондай-ақ оны зиянды және (немесе) қауіпті өндірістік факторлардың әсерінен қорғау жөніндегі шаралар туралы анық ақпарат алуға құқығы бар.
2. Жіберуші тараптың жұмыскері:
1) еңбек қауіпсіздігі және еңбекті қорғау жөніндегі нормалардың, қағидалар мен нұсқаулықтардың талаптарын сақтауға;
2) жұмыс берушіге немесе қабылдаушы тарапқа әрбір өндірістік жарақат және жұмыскерлер денсаулығының өзге де зақымданулары, кәсіптік аурудың (уланудың) белгілері туралы, сондай-ақ адамдардың өмірі мен денсаулығына қауіп төндіретін жағдай туралы дереу хабарлауға міндетті.»;
	Заң жобасында  сәйкес жұмыскер еңбек қатынастарында тұратын жұмыс беруші персоналды беру шарты шеңберінде өз жұмыскерлерін қабылдаушы тарапқа беретін еңбек қызметін жұмыскерлердің жүзеге асыратын жаңа нысаны енгізіледі.
Жалдауға берілген жұмыскерлер еңбек функциясын қабылдаушы тараптың мүддесінде, басқаруында және бақылауында орындайды.
Осылайша, құқықтары мен міндеттерінің бір бөлігі қатысты жұмыс беруші жұмыскерлерге берілген жалға ауысады қабылдаушы тарапқа.
Осыған байланысты,  жұмыскерлердің еңбек құқықтарын қорғау мақсатында жіберуші және қабылдаушы тараптардың еңбек қауіпсіздігі мен еңбекті қорғау мәселелері жөніндегі құқықтары мен міндеттерін ғана емес, сонымен бірге жіберуші тарап жұмыскерлерінің қабылдаушы тарапқа қатысты құқықтары мен міндеттерінің де ара-жігін ажырату қажет. 



	13. 
	Жаңа 182-1-бап
	182-1-бап жоқ
	мынадай мазмұндағы 182-1-баппен толықтырылсын :
«182-1-бап. Қабылдаушы тараптың еңбек қауіпсіздігі және  еңбекті қорғау саласындағы құқықтары мен міндеттері 
1. Қабылдаушы тараптың:
1) жіберуші тараптың жұмыскерлерін жұмыс орындарында қолайлы еңбек жағдайларын жасауға жәрдемдескені, қауіпсіз еңбек жағдайларын жасау жөніндегі рационализаторлық ұсыныстар үшін көтермелеуге;
2) жіберуші тараптың жұмыскерлерінен өндірістегі жұмыстарды қауіпсіз жүргізу жөніндегі талаптардың мүлтіксіз сақталуын талап етуге;
3) персоналды беру жөніндегі қызметтер көрсетуге арналған шарттың талаптарына сәйкес жіберуші тараптың жұмыскерлерін өз қаражаты есебінен профилактикалық медициналық қарап-тексерулерге жіберуге құқығы бар.
2. Қабылдаушы тарап:
1) профилактика жүргізу, өндірістік жабдық пен технологиялық процестерді неғұрлым қауіпсіз жағдайға ауыстыру жолымен жіберуші тараптың жұмыскерлеріне қатысты жұмыс орындарында және технологиялық процестерде кез келген қатерді болғызбау жөнінде шаралар қабылдауға;
2) жіберуші тараптың жұмыскерлеріне еңбек қауіпсіздігі және еңбекті қорғау мәселелері бойынша нұсқама жүргізуге;
3) жіберуші тараптың жұмыскерлеріне еңбек жөніндегі уәкілетті мемлекеттік орган белгілеген нормаларға сәйкес қажетті санитариялық-гигиеналық жағдайлар жасауға;
4) жіберуші тараптың он сегіз жасқа толмаған жұмыскерлерін олар үшін белгіленген шекті нормалардан асатын ауыр заттарды тасуға және орнынан қозғалтуға жол бермеуге;
5) әйелдер үшін белгіленген шекті нормалардан асатын ауыр заттарды олардың қолмен көтеруіне және жылжытуына жол бермеуге;
6) еңбек қызметіне байланысты жазатайым оқиғаларды және жіберуші тарап жұмыскерлерінің кәсіптік ауруларын талдауды жүзеге асыруға;
7) Қазақстан Республикасының заңнамасында белгіленген тәртіппен жіберуші тарап жұмыскерлерінің еңбек қызметіне байланысты жазатайым оқиғаларды тергеп-тексеруді қамтамасыз етуге міндетті .»;

	Бұл ретте, жіберуші тараптың жұмыскері іс жүзінде еңбек функциясын қабылдаушы тараптың аумағында жүзеге асырғанын ескере отырып, қабылдаушы тараптың еңбек қауіпсіздігі және еңбекті қорғау саласындағы құқықтары мен міндеттерін регламенттеу қажет. Мысалы, агенттігі персоналды беру жөніндегі қызметтерді көрсетуге арналған шарт жасасу кезінде өндірістік объектілерді жіберуші тарап еңбек жағдайлары бойынша аттестаттау нәтижелерін ұсыну бойынша қабылдаушы тараптың міндетін енгізу орынды деп санаймыз. Қабылдаушы тарап өндірістік объектілерді еңбек жағдайлары бойынша аттестаттау нәтижелерін ұсынбаған жағдайда, жұмыспен қамтудың жекеше агенттіктеріне персоналды беру жөніндегі қызметтер көрсетуге арналған шарт жасасуға тыйым салуды регламенттеу ұсынылады.


	14. 
	186-баптың 2-тармағының бірінші абзацы және 6-тармағы
	186-бап. Еңбек қызметіне байланысты жазатайым оқиғаларды тергеп-тексерудің жалпы ережелері және оларды есепке алу
2. Жұмыскерлер денсаулығының еңбек міндеттерін орындауға байланысты зақымдануы не еңбекке қабілетсіздікке не қайтыс болуға әкеп соққан, жұмыс берушінің мүддесі үшін өз бастамасы бойынша басқа да әрекеттер жасау, егер олар:
     …...
	186-баптың 2-тармағының бірінші абзацы мынадай редакцияда жазылсын :
«2. Еңбекке жарамсыздыққа не қайтыс болуға алып келген, еңбек міндеттерін орындауға байланысты жұмыскерлер денсаулығының зақымдануы не жұмыс берушінің мүддесінде не қабылдаушы тараптың мүддесінде өз бастамасы бойынша өзге де әрекеттер жасау, егер олар:»;


	     ҚР Еңбек кодексінің 186-бабының 2-тармағында еңбек қызметімен байланысты, еңбек міндеттерін орындауға байланысты жұмыскерлердің денсаулығына зиян келтіретін, мүгедектікке немесе өлімге әкеп соқтыратын жазатайым оқиға ретінде есепке алынуға жататын жағдайлар көзделген.
жіберуші тарап жұмыскерлерінің еңбек қатынастары заңнамада реттелмегенін ескере отырып, жазатайым оқиға туындаған кезде қабылдаушы тарапта осы жұмыскерлермен болған жазатайым оқиға туындаған кезде қолданыстағы заңнаманың ережелерін негізге ала отырып, жазатайым оқиғаны тергеп-тексеру бойынша комиссия жағдай еңбек қызметімен байланысты жазатайым оқиға ретінде есепке алуға жатпайды деген қорытынды жасауға мәжбүр болады, бұл жұмыспен қамтудың жекеше агенттіктері жұмыскерлерінің еңбек құқықтарына нұқсан келтіруге әкеп соғады.  
Жұмыспен қамтудың жекеше агенттіктері жұмыскерлерінің нақты еңбек міндеттерін орындауы қабылдаушы тараптың аумағында жүзеге асырылатындықтан, Кодексінің 186-баптың 2-тармағына толықтыру ұсынылады. 


	15. 
	186-баптың жаңа 7-тармағы
	186-бап. Еңбек қызметіне байланысты жазатайым оқиғаларды тергеп-тексерудің жалпы ережелері және оларды есепке алу

7-тармақ жоқ

	186-бап мынадай мазмұндағы 7-тармақпен толықтырылсын:
«7.  Жіберуші тарап жұмыскерлерінің еңбек қызметіне байланысты жазатайым оқиғаларды және өндірістегі кәсіптік ауруларды тергеп-тексерудің ұйымдастырылуына қабылдаушы тарап жауапты болады .»;
	      Тергеп-тексеруді ұйымдастыру және жазатайым оқиғаларды тіркеу үшін жекеше агенттік пен қабылдаушы тараптың жауапкершілігін бөлу ұсынылады, өйткені нақты жұмыс орны қабылдаушы тарапта болады. Тиісті нақтылаусыз қабылдаушы тарап жіберуші тараптың жұмыскерлері үшін жауапты болмайды және еңбек қызметіне байланысты жазатайым оқиғаларды тергеуге қатысудан бас тартуға не қабылдаушы тарапқа тиесілі объектіге не жұмыс орнына жіберуші тараптың өкілін жіберуден бас тартуға құқылы.


	16. 
	Жаңа 187-1- бап
	187-1-бап. Жоқ
	мынадай мазмұндағы 187-1-баппен толықтырылсын:
«187-1-бап. Жіберуші тарап жұмыскерлерінің еңбек қызметіне байланысты жазатайым оқиғаларды тергеп-тексеру кезіндегі міндеттері
1. Қабылдаушы тарап:
1) жіберуші тараптың зардап шеккен жұмыскеріне алғашқы медициналық көмек көрсетуді және қажет болған кезде оны денсаулық сақтау ұйымына жеткізуді ұйымдастыруға;
2) тергеп-тексеру басталғанға дейін еңбек қызметіне байланысты жазатайым оқиға орнындағы жағдайды (жабдық пен тетіктердің, еңбек құралдарының жай-күйін), бұл басқа адамдардың өмірі мен денсаулығына қауіп төндірмейтін, ал өндірістік процестің үздіксіздігін бұзу аварияға алып келмейтін жағдайда, оқиға болған кездегідей түрде сақтауға, сондай-ақ жазатайым оқиға орнын суретке түсіруге;
3) жіберуші тарапқа жазатайым оқиға туралы дереу хабарлауға;
4) жіберуші тарап жұмыскерінің еңбек қызметіне байланысты жазатайым оқиғаны тергеп-тексеру үшін арнайы тергеп-тексеру жөніндегі комиссия мүшелерін оқиға орнына жіберуге міндетті.»;

	       Бұл ретте, жұмыспен қамтудың жекеше агенттіктері жұмысты қабылдаушы тараптың аумағында жүзеге асыратынын ескере отырып, жұмыспен қамтудың жекеше агенттіктері арқылы тартылатын жұмыскерлермен болатын жазатайым оқиғаларды тергеп-тексеру кезінде қабылдаушы тараптың міндеттерін регламенттеу қажет.

	17. 
	Жаңа 188-1- бап
	188-1-бап. Жоқ
	мынадай мазмұндағы 188-1-баппен толықтырылсын :
«188-1-бап. Жіберуші тарап жұмыскерлерінің еңбек қызметімен байланысты жазатайым оқиғаларды тергеп-тексеру жөніндегі комиссияны құру тәртібі және оның құрамы
1. Арнайы тергеп-тексеруге жататын жағдайларды қоспағанда, жіберуші тарап жұмыскерлерінің еңбек қызметіне байланысты жазатайым оқиғаларды тергеп-тексеруді өндірістік жарақаттың ауырлық дәрежесі туралы қорытынды алынған кезден бастап жиырма төрт сағат ішінде қабылдаушы тараптың актісімен құрылатын мынадай құрамдағы комиссия жүргізеді:
[bookmark: SUB1880101]1) төраға – қабылдаушы тарап ұйымының (өндірістік қызметтің) басшысы немесе оның орынбасары, ал олар болмаған кезде - қабылдаушы тараптың уәкілетті өкілі;
2) төрағаның орынбасары – жіберуші тарап ұйымының басшысы немесе оның орынбасары, ал олар болмаған кезде - жіберуші тараптың уәкілетті өкілі;
[bookmark: SUB1880102]3) мүшелері – ұйымның (қабылдаушы тарап) еңбек қауіпсіздігі және еңбекті қорғау қызметінің басшысы және жіберуші тарап жұмыскерлерінің өкілі (еңбекті қорғау жөніндегі техникалық инспектор).
[bookmark: SUB1880200]2. Еңбек қызметіне байланысты жазатайым оқиға болған тиісті учаскеде еңбек қауіпсіздігіне тікелей жауап беретін лауазымды адам тергеп-тексеруді жүргізу кезінде комиссия құрамына енгізілмейді.
3. Еңбек қызметіне байланысты жазатайым оқиғаны арнайы тергеп-тексеруді өндірістік жарақаттың ауырлық дәрежесі туралы қорытынды алынған кезден бастап еңбек инспекциясы жөніндегі жергілікті орган жиырма төрт сағат ішінде құратын мынадай құрамдағы комиссия жүргізеді:
1) төраға – мемлекеттік еңбек инспекторы; 
2) мүшелері – қабылдаушы тарап ұйымының (өндірістік қызметтің) басшысы немесе оның орынбасары, сондай-ақ жіберуші тарап ұйымының басшысы немесе оның орынбасары және жіберуші тарап жұмыскерінің өкілі (еңбекті қорғау жөніндегі техникалық инспектор).
Салдарынан екі адам қаза тапқан, еңбек қызметіне байланысты топтық жазатайым оқиғаларды тергеп-тексеруді облыстың, республикалық маңызы бар қаланың, астананың бас мемлекеттік еңбек инспекторы басқаратын комиссия жүргізеді.»; .

	Жұмыспен қамтудың жекеше агенттіктері арқылы тартылатын жұмыскермен еңбек қызметіне байланысты жазатайым оқиғаны тергеп-тексеру жөніндегі комиссияның құрамын заңнамалық деңгейде нақтылау ұсынылады 
 Қабылдаушы тарап жұмыспен қамтудың жекеше агенттіктері жұмыскерлерінің құқықтарын сақтауға міндетті болғандықтан, ҚР еңбек заңнамасында көзделген еңбек және демалыс режимін реттеу кезінде қабылдаушы тарап өкілдерінің жазатайым оқиғаны тергеп-тексеру жөніндегі комиссияға қатысуы қажет деп санаймыз.
Еңбек кодексінің 1-бабы 1-тармағының 33) тармақшасына сәйкес еңбекті қорғау жөніндегі техникалық инспектор – еңбек қауіпсіздігі және еңбекті қорғау жөніндегі ішкі бақылауды жүзеге асыратын жұмыскерлердің өкілі.
«Жұмыскерлерді еңбек қауіпсіздігі және еңбекті қорғау мәселелері бойынша оқыту, оларға нұсқама беру және білімдерін тексеру қағидалары мен мерзімдерін бекіту туралы» Қазақстан Республикасы Денсаулық сақтау және әлеуметтік даму министрінің 2015 жылғы 25 желтоқсандағы № 1019 бұйрығына сәйкес еңбектi қорғау жөнiндегi техникалық инспектордың еңбек қауiпсiздiгi және еңбектi қорғау бойынша оқудан өтуі және білімдерін тексеруден өткені туралы сертификаты болуы тиіс. Аталған оқудан өткеннен кейін еңбектi қорғау жөнiндегi техникалық инспектор қажет білімді меңгере отырып, жазатайым оқиғаларды тергеп-тексеру кезінде жіберуші тарап жұмыскерінің құқықтарын қорғауды қамтамасыз ете алады.  


	

	
«Жұмыскер еңбек (қызметтік) міндеттерін атқарған кезде оны жазатайым оқиғалардан міндетті сақтандыру туралы» 205 жылғы 7 ақпандағы Қазақстан Республикасының заңы


	18. 
	9-баптың 1-тармағының 2-1) тармақшасы
	9-бап. Сақтандырушының құқықтары мен мiндеттерi  
1.  Сақтандырушының: 
2-1) жоқ;

	9-баптың 1-тармағы мынадай мазмұндағы 2-1) тармақшамен толықтырылсын:
«2-1) ақпаратты экономикалық қызмет түрлерін штат кестесіне немесе сақтанушы беретін және (немесе) сақтандырушы сұрататын өзге де ақпаратқа сәйкес кәсіптік қатер сыныптарына жатқызудың сәйкестігі тұрғысынан тексеруге ;»;

	      Кәсіптік тәуекел сыныбы бойынша ақпаратты бұрмалау сақтандыру сомасының негізсіз төмендеуіне және соның салдарынан жұмыскерлердің сақтандыру қорғанысының төмендеуіне әкеп соғуы мүмкін.

	19. 
	11-баптың 3-тармағының екінші абзацы
	11-бап. Жұмыскерді жазатайым оқиғалардан мiндеттi сақтандыру шарты  
3.  Сақтанушының өтiнiшi жұмыскерді жазатайым оқиғалардан мiндеттi сақтандыру шартын жасасу үшiн негiз болып табылады. 
	11-баптың 3-тармағы мынадай мазмұндағы екінші сөйлеммен толықтырылсын: 
«Сақтандырушы өтінішке қосымша сақтанушы мәлімдеген экономикалық қызмет түрлерін кәсіптік қатер сыныптарына жатқызудың дұрыстығын тексеру үшін штат кестесін немесе өзге де ақпаратты беруді талап етуге құқылы .»;

	      Кәсіптік тәуекел сыныбы бойынша ақпаратты бұрмалау сақтандыру сомасының негізсіз төмендеуіне және соның салдарынан жұмыскерлердің сақтандыру қорғанысының төмендеуіне әкеп соғуы мүмкін.

	20. 
	17-баптың 3-тармағының үшінші және төртінші абзацтары
	Жоқ
	17-баптың 3-тармағы мынадай мазмұндағы үшінші абзацпен толықтырылсын:
 «Сақтанушы персоналды беру жөніндегі қызметтер көрсету шарты шеңберінде қызметті жіберуші тарап ретінде жүзеге асыратын жағдайда, ол қабылдаушы тараптың кәсіптік қатер сыныбынан төмен емес кәсіптік қатер сыныбы немесе персоналды беру туралы өзі жасасатын шарттарға сәйкес қабылдаушы тараптардың ең жоғары кәсіптік қатер сыныбы бар экономикалық қызмет түріне жатқызылуға жатады.»;

	     ЖЖА кәсіптік тәуекел сыныбы жоғары емес, алайда осы кәсіпорындардың жұмыскерлері көбінесе жарақаттану/ қауіптілік деңгейі жоғары және БҚК жоғары кәсіпорындарда қызмет көрсету/жұмыстарды орындау үшін тартылады (жұмыс берушінің жүзеге асыратын қызмет түріне сәйкес айқындалатын кәсіптік тәуекел сыныбы).
Практикада мынадай жағдайлар жиілеп кетті: ұйымдар әділет органдарында тіркеу кезінде
Қызметтің белгілі бір түрін, мысалы, жұмыс күшін жалдауды және персоналды іріктеуді көрсетеді, тиісінше жазатайым оқиғалардан жұмыскерлермен шарт жасасу кезінде қызметтің осы түріне тәуекелдің 1-сыныбы қолданылады. Алайда, кейіннен осы ұйымның жұмыскерлері оларды жұмысты орындауға басқа ұйымға жіберу кезінде анағұрлым жоғары тәуекел сыныбының жұмыстарын орындауы мүмкін. Осыған байланысты жұмыс беруші неғұрлым жоғары кәсіптік тәуекел сыныбы бар басқа ұйымға жіберген жұмыскерлердің мүдделері мен құқықтарын қорғау қажет деп санаймыз.
 

	
«Халықты жұмыспен қамту туралы» 2016 жылғы 6 сәуірдегі Қазақстан Республикасының Заңы 


	21. 
	33-баптың 
6-тармағы
	33-бап. Жұмыс берушілердің шетелдiк жұмыс күшiн тартуы
…
6.  Жұмыс беруші рұқсаттар бойынша тартатын шетелдік жұмыс күшінің саны халықты жұмыспен қамту мәселелері жөніндегі уәкілетті орган айқындайтын қазақстандық кадрлар санының пайыздық қатынасына сәйкес келуге тиіс.
	33-баптың 6-тармағы мынадай редакцияда жазылсын:
«6. Жұмыс беруші рұқсаттар бойынша тартатын шетелдік жұмыс күшінің саны персоналды беру жөніндегі қызметтер көрсету шарты шеңберінде еңбек қызметін жүзеге асыратын жұмыскерлер ескеріле отырып, халықты жұмыспен қамту мәселелері жөніндегі уәкілетті орган айқындайтын қазақстандық кадрлар санының пайыздық арақатынасына сәйкес келуге тиіс .»;

	Шетелдік жұмыс күшін тарту кезінде ішкі нарықты қорғауды қамтамасыз ету мақсатында. 

